
NUUSKRUMMELS                    07 April 2022 

 

 
Goeie môre! 
 
Ek deel gereeld met mense wat swaar dra aan hulle verlede en spesifiek die onregte wat 
ander hulle aangedoen het. Hulle sukkel om daardie onregte af te skud.  
 
Dit is ‘n baie slegte plek om jouself te bevind. My hart huil dikwels saam met diegene 
wat voor my sit en huil want ek verstaan. Ek was ook mos al daar!  
 
Ek vind dit maklik om te luister, maar om praktiese en uitvoerbare raad te gee bly ‘n 
uitdaging. Dis asof dit nie tot mense deurdring dat NIKS gaan verander indien hulle nie 
hul omstandighede en veral hul denkpatrone rondom die situasie gaan verander nie.  
 
Dit is ‘n gegewe dat gewonde mense ander mense wond. Dit word ook makliker om 
mense wat jou skade berokken het te vergewe as jy besef hulle worstel met hulle eie 
onopgeloste probleme, want hulle sleep ou bagasie saam. 
 
As mense teen jou uitvaar of jou onregverdig behandel, is dit ‘n aanduiding van hulle eie 
onopgeloste kwellings. Dit is geen verskoning vir hulle gedrag nie, maar hulle is skakels 
in ‘n ketting wat gebreek moet word. Iemand het hulle gewond en daarom verwond 
hulle jou.  
 
My raad aan jou volgens God se Woord is - betoon genade. Sê: “Here, ek weet wat hulle 
doen of gedoen het was verkeerd en dit maak seer. Dit was nie regverdig nie, maar ek 
wil my nie op hulle wreek nie. Asseblief Here gee hulle wat hulle nodig het.” 
 
As jy vir jou vyande kan bid en mense wat jou leed aangedoen het kan seën, sal God jou 
rekening vereffen. God is ‘n God van geregtigheid. Ek weet nie hoe lank dit sal duur nie, 
maar God het belowe Hy sal die oortredings regstel. Hy sal teruggee wat die vyand 
gesteel het. Dit maak nie saak hoe seer iemand jou gemaak het nie. Dit maak nie saak 
hoe verkeerd dit was nie. As jy laat gaan, sal God die rekening vereffen. God sal jou 
terugbetaal.  
 
Moenie fokus op die waaroms nie. Dit maak ‘n mens gewoon net bitter. Geloof behels 
dat jy op God vertrou al verstaan jy nie Sy plan nie.  
 
Liefde en kyk mooi na jouself! 
 
Lynette Beer 
Bron: Facebook/Lynette Beer Seeds of Inspiration 
https://www.facebook.com/seedsofinspiration 

 
 

https://www.facebook.com/seedsofinspiration


 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

DANKOFFERS / BYDRAES 
 
 
 
 
 
 
 
 
 
 
 

 
 

 
GEBEDSVERSOEKE 
Ek wil jou uitnooi om gebruik te maak van die platforms wat beskikbaar is om jou 
gebedsversoek te plaas:  
 
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur (sien foto regs) 
 
Ek verseker jou, dat ons nie een versoek nalaat nie en dat ons gereeld vir elkeen 
bid. As jy nie besonderhede van jou versoek wil gee nie, is dit heeltemal in orde. Die 
Liewe Heer ken jou omstandighede. Al wat ons vra, is net ‘n naam of selfs ‘n briefie 
wat lui: "Bid vir my vir werk. Van A"  
 
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 

 
 
 

 

 

 

 

 

 

 

 

 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

mailto:admin@lourensrivier.co.za
mailto:lemaribkkr@gmail.com


DAGBOEK VIR DIE WEEK 
  

Sondag 10 April 
09:00-Palmsondag Feesdiens 

09:00-Kinderkerk 
17:30-Lifeline Jeug 

 
Maandag 11 April 

Rapha Vroue 
 

Woensdag 13 April 
08:00-Senior Manne 

09:00-Bidgroep 
 

Donderdag 14 April 
09:00-Gebedskursus 

 
Vrydag 15 April 

09:00 
Goeie Vrydag 
Nagmaaldiens 
Kantoor gesluit 

 
Sondag 17 April 

09:00 - Paassondag Feesdiens 
  

Maandag 18 April 
Gesinsdag (Kantoor gesluit) 

 
 

 

  



 
 
 
 
 
 
 
 
 
 
 
 
 
 

Rugby is sy passie en nou roep Italië!!! 
MJ Terblanche is gekies om in September/Oktober saam met die Marlow o.13 
Rugbyspan na Italië te toer. 480 Rugbyspelers en 32 spanne, het in Maart in 
Cradock aan die Marlow Rugbytoernooi deelgeneem. Slegs 23 rugbyspelers is 
gekies. 
 
MJ is ‘n graad sewe leerder van die Laerskool Lochnerhof in Strand. “Ek het ‘n 
passie vir rugby en dié toer is ‘n droom wat waar geword het.” 
Die koste vir die toer is R43 990. Die jonge man nodig borge en/of bydraes tot sy 
droom.  
 
Mense wat belangstel om te help, of weet van ‘n 
fondsinsamelings aksie waarby hy betrokke kan 
raak, kan ‘n epos stuur na 
tiliza.terblanche26@gmail.com 
 
Arnie Terblanche (Pa): 084 554 8729 
Tiliza Terblanche (Ma): 082 326 2949 
 
Bank besonderhede  
Mrs T Terblanche,  
Capitec saving account 1242135322 
Verwysing - Rugbytoer 
 
Stuur bewys van betaling na 
tiliza.terblanche26@gmail.com of 
0823262949 
 
 



 
  DRUIWE van De Doorns! 

  
Die Ruimte Sentrum in Millsstraat 96, 

verkoop weer weekliks heerlike druiwe, vars 
afgelewer vanaf De Doorns, vanaf Dinsdag, 12 

April 2022. 
  

Koste: R85 vir 3.5 kg 
  

Plaas asseblief u bestelling teen  
Maandae 10h00 vir afhaal op Dinsdae. 

  
Skakel  

Jean-Marie / Gerda by 
021-8548234 

 

Snuffelmark 
Datums vir 2022   

 
Laaste Woensdag  

van ’n maand & 12:00 
 

30 Maart 
25 Mei 

29 Junie 
27 Julie 

31 Augustus 
28 September 

 
Geen Snuffelmark in 
Oktober, November, 

Desember weens 
Feesmark / Santa’s Fair 

 

VOORBIDDING 
 

Ds. Petrie vir sy boodskap 
 

Ons bid vir elkeen wat siek is, in die 
hospitaal is of tuis aansterk. 

 
Bid vir Oekraïne  

 God van vrede en geregtigheid. 
Ons bid vir vrede 

en die neerlê van wapens. 
Ons bid vir die mense 

wat vrees vir hulle lewens.  
Gees van God, vou hulle toe in u 

vertroostende nabyheid. 
  

 
 



 

2022 FEESMARK 

Voornemende uitstallers - laai asb. al die nodige vorms op die kerk 

se webtuiste af https://www.lourensrivier.co.za/ 

 

 
 
 
 
 
 
 
 
 
 
 
 
 
 

Lourensrivier Feesmark 
Vrydag 21 Oktober tot Saterdag 5 November 

Dagboek die datums!! 
Sien jou daar 

 

https://www.lourensrivier.co.za/


 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
  
 
 
 
 
 
 
 
 
 
 

 

 

 

 

 

 

 

Strand Dienssentrum is op soek na vrywilligers om te help 
met die aflewering van etes aan ons ouer persone in die 
Strand, wie nie meer mag bestuur of nie mobiel is nie.     
Aflewering is slegs in die Strand omgewing vanaf 10uur 
soggens, Maandag tot Vrydag en dit neem so plus minus 
van ‘n uur tot 2ure per oggend. 
Ons sal dit baie waardeer indien julle namens die 
Dienssentrum onder julle lidmate kan adverteer vir 
moontlike hulp.    
Enige persoon bo 60 jaar kan by ons Dienssentrum aansluit, 
veral ouer persone wie tuisversorging of etes benodig. 
Vriendelike groete 
Estelle Marais 
Uitvoerende Beampte/Executive Officer 
Strand Dienssentrum – ACVV Dienstak 
Tel. : 021 854 4552 



Goeie dag beste vriend/vriendin 
   
Ek werk tans aan 'n boek oor humor in die kerk wat ek uiteindelik wil publiseer, en nooi u hiermee vriendelik om 
'n storie tot die boek by te dra indien u 'n mooi storie het oor iets humoristies wat in u kerk, gemeente, wyk, 
omgewing ens. plaasgevind het. 
   
Die gedagte is dat dit 'n storie of beskrywing moet wees van iets humoristies wat plaasgevind het tydens die 
werksaamhede van die kerk en wat die lagspiere prikkel maar nie aanstoot kan gee nie (vandaar die reëling dat 
name van persone of plekke ens. anoniem of onder 'n skuilnaam kan wees). 
   
Die volgende storie kan as 'n voorbeeld dien van die soort stories wat oorweeg sal word (hierdie storie sal ook in 
die boek opgeneem word): 
   
Oom Jan en die Boerbok 
   
Ds. Dirk Steyl was in die laat 1950's predikant in Jamestown in die Oos-Kaap. Wanneer hy op die preekstoel 
gestaan het, kon hy by die kerk se voordeur uit, in die kerk se paadjie af en tot by die voorhekkie by die straat sien. 
By die kerk se voordeur was 'n paar trappies tot by die deur. Dit was die toneel vir groot konsternasie en baie lag 
eendag tydens 'n erediens. 
   
Die koster van die gemeente, oom Jan* (skuilnaam) het altyd tydens die diens op 'n houtstoeltjie net binne die 
deur gesit, nie ver van die trappies af nie. Om een of ander rede, dalk omdat hy Saterdae-aande te laat opgebly 
het of dikwels deur die dominee se preek verveel is, het hy op die stoel ingesluimer. Dan het sy kop stadig vooroor 
in die rigting van sy knieë gesak, en net voor hy van die stoel sou afval, het hy skielik wakker geskrik en gou weer 
flink regop gesit. 'n Mens sou kon sê dat oom Jan sit en visvang. Aan hierdie koddigheid van oom Jan was die 
predikant, wat hom natuurlik duidelik van die preekstoel af kon sien, gewoond.  
   
Een Sondag, het ds. Steyl vertel, het hy gedurende die preek gesien hoe 'n boerbokram by die kerk se hekkie inkom 
en stadig in die rigting van die kerk se voordeur stap. Onderkant die trappies het die boerbok gestop en oom Jan 
op die stoel so skuins van agter betrag. Oudergewoonte het oom Jan weer heerlik gesit en visvang. Met elke 
visvang het die bok een trappie hoër op gekom, sy kop effe laat sak en so in oom Jan se rigting gemik-mik. Die 
boerbok se konsentrasie was ferm op oom Jan gerig, so asof hy wou sien wat oom Jan se volgende beweging sou 
wees en gereed wou wees om te reageer. 
   
Die boerbok was al redelik naby toe oom Jan so 'n groot vis vang, byna van die stoel afval en blitsvinnig regop sit. 
Hierdie oordadige beweging van oom Jan was net te veel vir die boerbok, wat dit oënskynlik as die begin van 'n 
persoonlike aanval op hom beskou het. Sonder aarseling loop die boerbok toe vir oom Jan storm en stamp hom 
met stoel en al onderstebo dat hy so 'n entjie verder in die gangetjie op sy maag te lande kom. 
   
Natuurlik het die konsternasie agter in die kerk almal se koppe in daardie rigting laat draai. Toe oom Jan verward 
regop spring en onderlangs iets mompel, het almal het gou besef wat gebeur het. Dit het uiteraard so 'n gelag in 
die kerk afgegee dat ds. Steyl maar sy preek kortgeknip en die mense vir tee ná die diens genooi het... 
 
 - Danie Steyl (seun van ds. Steyl) 
   
As u graag 'n mooi humoristiese storie vir hierdie boek wil bydra, voltooi asb. die aangehegte vorm en e-pos dit 
saam met u storie in die Microsoft Word-formaat na daniesteyl57@gmail.com. 
   
As hierdie e-pos by die kerkkantoor uitgekom het, sal dit waardeer word indien dit na u leraars en oud-leraars 
aangestuur kan word. 
   
Kontak my gerus as u enige vrae het, en by voorbaat dankie vir mooi stories! 
Vriendelike groete 
Danie Steyl  
Sel/Cell 0784693727  

mailto:daniesteyl57@gmail.com


 



Inspirasie vir die dag 

 

 

 


